
				এই পাতাটির মুদ্রণ সংশোধন করা প্রয়োজন। 
ܘ ܓ
সন্ন্যাসীর প্ৰিয় শিষ্য শ্ৰীযুক্ত ভুবনচন্দ্ৰ মুখোপাধ্যায় কাশীর একজন বিখ্যাত ব্যক্তি ; ধনে মানে, বিদ্যা বুদ্ধিতে তিনি কাশীর সম্রান্ত বাঙ্গালী-সমাজের অন্যতম। পশ্চিম দেশবাসী সকলেই তঁহাকে যথেষ্ট শ্রদ্ধা করিয়া থাকে। কাশীতে তিনপুরুষ বাস করিলেও দেশের সহিত তিনি সম্বন্ধ লোপ করেন নাই । দেশে র্তাহার , বাড়ী-ঘর, আত্মীয়-স্বজন সকলেই আছেন ; বিবাহ্যাদি। ক্রিয়াকৰ্ম্ম উপস্থিত হইলে তিনি দেশে যান ; এবং সেখানেই সমস্ত কাৰ্য্য করেন। তাহার পিতামহ কাশী-অঞ্চলে জমিদারী ক্রয় করিয়াছিলেন ; সেই উপলক্ষেই তাহারা কাশীবাসী ।
ভুবন বাবু সন্ন্যাসী মহাশয়কে অতিশয় ভক্তি করেন। তঁহারই নিকট সস্ত্রীক দীক্ষা গ্ৰহণ করিয়াছেন । সন্ন্যাসী মহাশয় ও ভুবন বাবুকে বড়ই স্নেহ করেন । সন্ন্যাসীর উপদেশ ও আদেশ ব্যতীত তিনি কোন কাজই করেন না। "
ভুবন বাবুর একমাত্র পুত্র যখন বালক, তখন হইতেই সন্ন্যাসী মহাশয় তাহার দিকে দৃষ্টি রাখিয়াছিলেন। তাহার, পর, সে যখন ইংরাজী স্কুলে বিদ্যারম্ভ করিল, তখন সন্ন্যাসী মহাশয়ই তাহার জন্য উপযুক্ত গৃহশিক্ষক নির্বাচন করিয়া দিয়াছিলেন এবং নিজেও

